
Маќола ба шарњи афкору андешаи яке аз орифони номдор дар таърихи ирфону тасаввуф Шайх 
Абўсаиди Абулхайр бахшида шудааст. Сараввал муаллиф ба таври мухтасар аз зиндагиномаву 
маќоми ў дар таърихи ирфону адабиёт мулоњиза ронда, бо овардани чанд мисол аз сарчашмањои 
ќадими адабиёти сўфия, монанди «Кашф-ул-мањљуб»-и Њуљвирї, «Асрор-ут-тавњид»-и 
Муњаммади Мунаввар, «Тазкират-ул-авлиё»-и Аттор, «Нафањот-ул-унс»-и Љомї ва дигар 
китобњои ирфониву адабї гуфтори худро таќвият мебахшад. Сипас, дар заминањои маснавињои 
«Асрорнома», «Илоњинома», «Мусибатнома» ва «Мантиќ-ут-тайр»-и Аттор њикоёти марбут 
ба рафтору кирдори Абўсаиди Абулхайрро тањлил намуда, нишон медињад, ки корномањои 
маънавии симоњои барљастаи тасаввуф барои такмили тарњу сохтмон ва тањкиму нерўмандии 
мазмуну муњтавои асарњои арзишманди адабї хидмат менамоянд. Шоир бо истифодаи образњои 
равшан, чун тимсоли Абўсаиди Абулхайр њалќањои сужети маснавиро устувор ва таъсиру 
љозибаи суханро афзун мегардонад.  

Статья посвящена интерпретации мыслей и мнений одного из известных ученых в области 
истории суфизма и мистицизма шейха Абу Саида Абулхайра, которые были выражены в поэмах 
Аттара путем отражения образа этого мыслителя в них. Посредством экскурса автор кратко 
изложил биографию и статус Абу Саида Абулхайра в истории мистицизма и литературы, 
приводя некоторые примеры из древних источников суфийской литературы, таких как «Кашф-ул-
махджуб» Худжвири,  «Асрар-ут-таухид» Мухаммада Мунаввара, «Тазкират-ул-аулия» 
Аттара, «Нафахот-ул-унс» Джами и других мистических и литературных книг, подкрепляет 
свои научные замыслы. Автор на основе рассказов, связанных с  этикой, поведением и поступками 
Абу Саида Абулхаира, которые представлены в  поэмах «Асрорнама», «Илохинама», 
«Мусибатнама» и «Мантик-ут-тайр» Аттара, показывает, что духовные достижения 
выдающихся деятелей суфизма  служат для улучшения литературной идеи  и построения и 
укрепления содержания  литературных произведений. Делается вывод о том, что поэт, используя 
яркие образы, подобно Абу Саиду Абулхайру, стабилизирует элементы сюжета и увеличивает 
воздействие и привлекательность художественного произведения. 

 

Key words: Abu Said Abulkhair, Hujviri, Attar, Jami, Asror-ut-tawhid, Mantik-ut-tair, Ilohinama, 
Musibatnama, Asrornama, gnosis, ethics, masnavi, perfect man 

The article dwells on the interpretation of thoughts and opinions of one of the famous scholars in the 
field of the history of Sufism and mysticism - Sheikh Abu Said Abulkhair being expressed in Attar's poems 
by bringing the image of this thinker into them. By way of a digression, the author briefly outlined the 

biography and status of Abu Said Abulkhair in the history of mysticism and literature, citing some 
examples from ancient sources of Sufi literature, such as Kashf-ul-mahjub by Hujwiri, Asrar-ut-tawhid by 
Muhammad Munavvara, Tazkirat- ul-aulia" by Attar, "Nafahot-ul-uns" by Jami and other mystical and 
literary books reinforce their scientific ideas. Based on the stories related to the ethics of behavior and 
actions of Abu Said Abulkhair, which are presented in the poems "Asror-Name", "Ilohi-Name", "Musibat-
Name" and "Mantik-ut-tair" by Attar, the author shows that the spiritual achievements of prominent 
figures of Sufism serve to improving the literary idea and building and strengthening the content of literary 
works. It is concluded that the poet, using vivid images, like Abu Said Abulkhair, stabilizes the elements of 
the plot and increases the impact and attractiveness of the work of art. 

 

Фазлуллоњ ибни Ањмад ибни Муњаммад ибни Иброњими Майњанї, машњур ба Абўсаиди 
Абулхайр аввали муњаррами соли 357 њиљрї (7-уми декабри соли 967) ба дунё омада, 4-уми 
шаъбони соли 440 њиљрї (12-уми январи соли 1049) вафот кардааст.  

Дар хусуси афкору аъмол ва маслаки Шайх Абўсаиди Абулхайр китобе бо номи «Асрор-ут-
тавњид фи маќомот-уш-Шайх Абисаид» боз мондааст, ки онро Муњаммади ибни Мунаввар 
ибни Абисаъд ибни Абитоњир ибни Абисаид – яке аз пасовандони шайх пас аз 130 соли 
даргузашти ў ё бештар аз ин фурсат гирд овардааст. Сабаби таъхири китоби «Асрор-ут-
тавњид»-ро Муњаммад ибни Мунаввар ба нобасомонињои њуљуму фитнаи ѓуз ва дар ин вабои 
сиёсї кушта шудани 115 тан аз фарзандону наберагони (насли – М.Б.) Абўсаъиди Абулхайр 
иттисол медињад: «То акнун, ки њодисаи ѓуз ва фитнаи Хуросон падид омад ва дар Хуросон 
алалумум рафт, он чи рафт ва дар Майњана алалхусус дидем, он чи дидем ва кашидем он чи 
кашидем ва ба њаќиќат дар љумлаи билоди Хуросон њеч мавзеъро он балову мењнат ва он 
харобиву машаќќат набуд, ки Майњанаро ва ањли Майњанаро ва њаќиќати ин хабарро, ки 
ашшад-ул-балоё лил анбиёи сумма лил авлиёи сумма лилло мисли фаамсол моро ва њама ањли 
Хуросонро дар балоњои Майњана мушоњиду муойин гашт ва ќасирату ан тавила ин аст, ки дар 
нафси Майњана саду понздањ тан аз фарзандони Шайх бо анвои шиканља аз оташу хок ва ѓайри 
он њалок шуданд ва ба шамшер шањид карданд, беруни он ки ба шањрњои дигар шањид гаштанд 
ва дар ќањту вабои ин њодиса намонданд, рањматуллоњи алайњим аљмаин, ва муридони содиќ ва 
муњиббони ошиќро њол бад-ин ќиёс бояд кард. Бузургони дин ва пешвоёни тариќат ба ниќоби 
хок муњтаљиб шуданд ва рўзгори ќањти мусалмонї ва иззати дин падид омад ва кори динро 
тарољеъе тамом гирифт» [7,c.6]. 

Гуфтан зарур аст, ки академик Бобољон Ѓафуров дар китоби «Тољикон» ба таври мухтасар аз 
таърихи ташаккул ва нуфузи сиёсии ин ќавм дар замони Сомониён, муборизаи онњо бо 
Ќарохониёну Салљуќиён ва дигар пањлўњои давлатдории онњо маълумот додааст: «Дар Осиёи 
Миёна ѓузњо ќабилањои туркзабони аксаран бодиянишин буданд. Дар асри Х манзили ѓузњо дар 
дашту сањроњои пањновар – аз мањалњои љанубии назди Балхаш то поёноби Волга парешон 
гардида, фаќат дар наздикињои Каспї, Сирдарё ва атрофи Арал иќоматгоњњои сернуфуси онњо 
ба вуљуд омаданд. Ќисми камтару нисбатан камбаѓали ѓузњо дар ин ваќт ба шањру дењот љойгир 
шуда, ба корњои зироат машѓул гардиданд. Дар охири асри IХ ва аввали асри Х дар наздикињои 
бањри Арал давлати ѓузњо таъсис ёфт. Марказ ва ќароргоњи зимистонии онњо шањри Янгикент 
(воќеъ дар поёноби дарёи Сир) буд» [5,c.438]. 

Табиист, ки барои ташкили чунин империяи бузург ва ѓасби шањрњову давлатњо ѓузњо 
бедодгариву хунрезии гўшношунид зиёд кардаанд. 

Зимнан бояд хотирнишон сохт, ки ахбори марбут ба рўзгору маслаки Абўсаиди Абулхайр 
барои имрўзиён аз он љињат даќиќ аст, ки Муњаммад ибни Мунаввар дар «Асрор-ут-тавњид» 
зиндагиномаи љадди бузурги хешро мураттаб ва бо зикри санањои таърихї онњоро зикр 
намудааст. 

Њамзамон, дар манобеи ќадими сўфия, амсоли «Кашф-ул-мањљуб»-и Абулњасани Њуљвирии 
Ѓазнавї, «Тазкират-ул-авлиё»-и Шайх Фаридуддини Аттор, «Нафањот-ул-унс»-и Абдуррањмони 
Љомї ва дигар сарчашмањо доир ба азамати рўњонї ва љойгоњи ирфонии Абўсаиди Абулхайр 
ишорањо ва ахбори муфассал рафтааст. Дар аксари китобњо Абўсаиди Абулхайр рамзи сўфии 
бебок, солики озодманиш, пири рањнамо ва инсони комил арзёбї мешавад. Њамеша дар 
рафтору гуфтори ў як маъно ва ё амалкарди ѓайримуќаррарї ба назар мерасад, ки боиси ваљду 
њайрати дигарон мегардад.  

Масалан, дар «Бобу-с-суњбати фи-с-сафари ва одобињи»-и «Кашф-ул-мањљуб» Њуљвирї дар 
хусуси шарти адаби дарвеше, ки бидуни иќомат сафар ихтиёр мекунад, омадааст: «Ва ман аз 
шайх Абўмуслими Форис ибни Fолиби Форсї шунидам, разия-л-Лоњу анњу, ки: рўзе ман ба 
наздики шайх Абўсаид ибни Абилхайр даромадам, разия-л-Лоњу анњу, ба ќасди зиёрат. 

Вайро ёфтам бар тахте, андар чањор болише хуфта ва пойњо бар якдигар нињода ва даќќе 
мисрї пўшида ва ман љомае доштам аз васах чун давол шуда, тане аз ранљ гудохта ва гунае аз 
муљоњадат зард шуда. Аз дидани вай бар он њолат инкоре дар дили ман омад. Гуфтам: «Ин 
дарвеш ва ман дарвеш! Ман дар чандин муљоњадат ва вай андар чандин роњат!»  

Вай андар њол бар ботин ва андешаи ман мушриф шуд ва нахвати ман бидид. Маро гуфт: «Ё 
Бомуслим, дар кадом девон ёфтї, ки хештанбин Худойбин бошад? Эй дарвеш, чун мо њама 
Њаќро дидем, гуфт: љуз бар тахтат наншонем ва чун ту њама худро дидї, гуфт: љуз андар тахтат 
надорам. Аз они мо мушоњадат омад ва аз они ту муљоњадат». Ва ин њарду ду маќом аст аз 
маќомоти роњ. Ва Њаќ таъоло аз ин муназза ва дарвеш аз маќомот фонї ва аз ањвол раста. 
Шайх Бўмуслим гуфт: њуш аз ман бишуд ва олам бар ман сиёњ гашт. Чун ба худ бозомадам 
тавба кардам ва вай тавбаи ман бипазируфт. Он гоњ гуфтам: «Аййуња-ш-шайху, маро дастуре 
дењ, то биравам, ки рўзгори ман руъяти туро тањаммул наметавонад кард». Гуфт: «Саддаќта, ё 
Бомуслим». Он гоњ бар ваљњи масал ин байт бигуфт: 

Он чи гўшам натвонист шунидан ба хабар, 
Њама чашмам ба аён яксара дид он ба басар» [10,с.509-510]. 

Ахбори дигаре, ки соњиби «Кашф-ул-мањљуб» вобаста ба рафтори ѓайримунтазираи 
Абўсаиди Абулхайр менависад, ин воќеаи китоб шустан ва аз бањри таълифоти хеш баромадани 
ўст: «Ва Алї ибни Усмон ал-Љуллобї, разияллоњу анњу, чунин гўяд, ки: муњтамил аст, ки он 
пири бузургро андар лафзи вусул мурод ба васли роњи Њаќ будааст, аз он чи дар кутуб роњи Њаќ 
нест, ки иборот аз он аст, ки чун тариќ возењ шавад, иборат мунќатеъ гардад, ки иборатро 
чандин ќувват бувад, ки андар ѓайбат маќсуд бувад, чун мушоњадат њосил омад, иборат 
муталошї шавад. Чун дар сињњати маърифат зуфонњо гунг бувад аз иборат кутуби авлотар, ки 
зоеъ бувад. Ва аз машоих, разияллоњу анњум, ба љуз вай њамин карданд, чун Шайхулмашоих 
Абўсаид Фазлуллоњ ибни Муњаммад ал-Майњанї, рањамањуллоњ ва ѓайри вай, ки кутуби худ ба 
об доданд» [10,C.180-181]. 

Њуљвирї шеваи кору тариќати Абўсаидро њама љо истиќбол мекунад ва ўро боэњтиром 
«Шоњи муњибон»-у «Малику-л-мулук» мухотаб месозад. 

Шайх Аттор дар «Тазкират-ул-авлиё» фасли људогонаеро ба зикри Абўсаиди Абулхайр 
бахшида, муњимтарин лањзањои зиндагї, ахбори марбут ба падару писари ў, афкору маслак, 
маротиби камол, пирону устодон, шеваи тањќиќи маонї ва дигар асноди арзишмандеро, ки 
мўљиби бартарии Пири Хуросон аз дигар машоих мебошанд, ёдрас мешавад: «Подшоњи ањд буд 
бар љумлаи акобир ва машоих ва аз њеч кас каромат ва риёзат наќл нест, ки аз ў. Ва њеч шайхро 
чандон ишроф набуд, ки ўро. Дар анвои улум бакамол буд.  

Ва чунин гўянд, ки дар ибтидо сї њазор байт арабї хонда буд ва дар илми тафсиру ањодис ва 
фиќњу илми тариќат њаззе вофир дошт. 

Ва дар уюби нафс дидан ва мухолафати њаво кардан ба аќсалѓоят буд. Ва дар фаќру фано ва 
зуллу тањаммул шаъне азим дошт» [8,c.565]. 

Аттор бо овардани як њикояти љолиб аз лањзаи бисёр аљибу хотирмони зиндагии писари ин 
пири тариќат – Шайх Абўтоњир баробари ёдоварї аз каромоти  падари бузургвори ў, инчунин 
аз идомаи ёфтани тариќи вай ба василаи фарзандону пасовандонаш хабар медињад [8, C.564-

575]. 
Ба андешаи мо Абдуррањмони Љомї пас аз Шайх Аттор дуюмин нигорандаи осори 

ирфонист, ки баробари дар фасли алоњида шарњу тавзењ додани афкору орои Шайх Абўсаид, 
њамзамон дар шарњи масоили мењварии тасаввуф беш аз дигарон ба кардањову гуфтањои ў 
ишора менамояд. 

Бо такя ба китобњои ирфонии ќадим Љомї чанд масъалаи вобаста ба Абўсаиди Абулхайрро 
равшан месозад: 

Якум, шуњрати беандозаи Пири Хуросон дар китоби Љомї њамаљониба баён гардидааст.  
Дуюм, ба илми њадис раѓбат доштан ва њамроњи устод Абўалии Даќќоќ дар назди пир 

Шабавї омўхтани «Сањењи Бухорї» дар шањри Марв маънои бо аркони улуми шаръї огоњ 
будани ўро ифода мекунад [11,c.381]. 

Сеюм, тариќати озод доштани ў ва мухолифати фикрии Абўсаиди Абулхайр бо дигар 
машоих, аз љумла Хоља Абдуллоњи Ансорї, даќиќан нишон дода шудааст: «Шайхулислом 
гуфта, ки: Ман ду бор ба Бўсаиди Булхайр будаам ва вай дастори худ аз сар фурў гирифта ва 
гилеми мисрии худ ба ман дода ва шалѓам љўшида дар дањони ман нињода. Чун ба наздики вай 

шудам, барои ман бар пой хост тамом ва дер маро таъзим дошт, ки андак касеро доштї. Лекин 
маро бо вай ниќоре аз бањри эътиќод аст ва дигаре дар тариќат. На тариќати машоих варзидї. 
Баъзе аз машоихи ваќт бо вай на нек буданд» [11,c.439].     

Бояд ёдовар шуд, ки муњаќќиќи машњур Абдулњусайни Зарринкўб њангоми тавзењи маќоми 
ирфонии Шайх Абўсаиди Абулхайр аз Имом Ќушайрї соњиби китоби «Рисолаи Ќушайрия» ёд 
мекунад, ки асари мазкурро дар поёни рўзгори Абўсаиди Абулхайр навиштаасту бо ў дар 
шањри Нишопур умр ба сар бурда, «шогирдону дўстони муштарак доранд» (Зарр, 60), вале аз ин 
Пири  Хуросон ёд намекунад. Зарринкўб ќабл аз ин бањс ин гуфтаи Пири Майњанаро меоварад: 
«Дарвеше аз вай суол кард: Ўро аз куљо талабем? Гуфт: Куљош љустї, ки наёфтї?». Худи ў аз он 
чи ёфта буд, бад-ин гуна нишон медод: Муддатњо Њаќро мељустем, гоњ меёфтем, гоњ на, акнун 
худро мељўем, намеёбем. Њама ў шудем ва њама ўст» [6,c.59]. 

Ин донишманд асли ин амалро дар чунин суханони ошиќонаву шатњомези Абўсаиди 
Абулхайр медонад, ки «танини садои Боязиду Њаллољ»-ро доранд [6,c.60].  

Бар асари њамин андешањо ё меъёрњои хос ба тариќати хеш Абулќосими Ќушайрї дар 
«Рисолаи Ќушайрия» ва Хоља Абдуллоњи Ансорї дар «Табаќот-ус-сўфия»-и хеш аз шарњи 
ањволу аќволи Абўсаиди Абулхайрро худдорї кардаанд. Азбаски ў ба раќсу самоъ бештар майл 
дошт, озодонаву бебокона ба тасаввуф муносибат мекард ва зоњиран аз равиши муќаррарии 
шариату суннат берун мешуд, муаллифони зикршуда ба нигориши зиндагиномаи Абусаиди 
Абулхайр напардохтаанд.  

Чорум, њамчунон ки Њуљвирию Љомї менависанд, Пири Хуросон аз Мансури Њаллољ дифоъ 
мекард ва маниши ўро дар ирфон дуруст мешуморид. Табиист, ки ин навъи љањонбинии ирфонї 
ба тасаввуфи амиќан шаръї мувофиќ намеомад. Њуљвирї Мансурро «аз мастону муштоќони ин 
тариќат...» [10,c.229] номида, гуфта буд, ки «андар айёми мо шайх Абўсаид ва шайх Абулќосими 
Курракону шайх Абулаббоси Шаќќонї, разия-л-Лоњу анњум, андар вай сирре доштаанд ва ба 
наздики эшон бузург буд» [10,c.230]. Љомї менависад: «Ва аз мутааххирони султони тариќат 
шайх Абўсаиди Абулхайр, ќаддасаллоњу таоло сиррању, фармудааст, ки: Њусайни Мансури 
Њаллољ, ќаддасаллоњу таоло руњању, дар улувви њол аст. Дар ањди вай дар машриќ ва маѓриб 
кас чун ў набуд» [11,c.208]. Панљум, соњиби «Нафањот-ул-унс» аз унвони тариќати Абўсаиди 

Абулхайр ёдовар шуда, ўро увайсї, яъне пайрави яке аз тобеони машњур Увайси Ќаранї 
медонад: «Ва њамчунин баъзе аз авлиёуллоњ, ки мутобеони он Њазратанд, саллаллоњу алайњи ва 
саллам, баъзе аз толибонро ба њасаби рўњоният тарбият кардаанд, бе он ки ўро дар зоњир пире 
бошад ва ин љамоат низ дохили увайсиёнанд. Ва бисёре аз машоихи тариќатро дар аввали сулук 
таваљљуњ ба ин маќом будааст, чунонки шайхи бузургвор Шайх Абулќосим Гургонии Тўсиро, 
ки силсилаи машоихи њазрати Абулљанноб Наљмиддини Кубро ба эшон мепайвандад ва аз 
табаќаи Шайх Абўсаиди Абулхайр ва Шайх Абулњасани Хараќонї, ќаддасаллоња 
арвоњањуманд, дар ибтидо зикр ин буда, ки аладдавом гуфтї: Увайс! Увайс!» [11,c.39].  

Шашум, гиромидошти шеър ва талќини раќсу ѓино дар назди Пири Майњана. Аз ахбори 
сарчашмањо, бахусус, аз маълумоти «Асрор-ут-тавњид» бармеояд, ки Абўсаиди Абулхайр ба 
одобу русуми хосу муќаррарии машоихи тариќат пойбанд набуд. Ў дар сари минбар ва 
суњбатњо бештар шеър мехонд. Дар «Нафањот-ул-унс» дар ин боб омадааст: «Ва мефармудаанд, 
ки: Аз Шайх Абўсаиди Абулхайр, ќаддаса сиррању, пурсиданд, ки: Дар пеши љанозаи шумо 
кадом оятро хонем? Фармуданд, ки: Оят хондан кори бузург аст, ин байт хонед: 

Чист аз ин хубтар дар њама офоќ кор,  
Дўст расад назди дўст, ёр ба наздики ёр. 

Пас њазрати эшон фармудаанд: Пеши љанозаи мо ин байт хонед: 
Муфлисонем омада дар кўи ту,  

Шайъилиллањ аз љамоли рўи ту» [11,c.484]. 
Љойи тазаккур аст, ки аз адабиёти гаронмояву ќадими мо рубоиву дубайтињои зиёде боз 

мондаанд, ки ањли тањќиќ онњоро њосили завќу илњоми Абўсаиди Абулхайр медонанд. 
Адабиётшинос Худої Шарипов рубоиёти чењраи ирфонии мавриди назари моро (сањ.5-46) њамроњ 
бо рубоиёти Бобо Афзалу Наљмиддини Кубро ва дубайтињои Бобо Тоњири Урён бо хаттњои 
кириливу форсї бо номи «Таронањои дилангез» (Душанбе, 1986) чоп карда, хонандаи тољикро бо 
бењтарин намунањои рубоиву дубайтињои ошиќонаи шуарои сўфї ошно намуда буд. Аз мазмуни 
рубоиёти Абўсаиди Абулхайр бармеояд, ки, воќеан, ин шеърњо билкул ошиќонаанд ва њолу њавои 
риндонаи муаллифро ошкор месозанд: 

Дар ишќи ту гоњ бутпарастам гўянд, 
Гањ ринду хароботию мастам гўянд. 
Инњо њама аз бањри шикастам гўянд, 

Ман шод ба ин ки њар чї њастам, гўянд [9,c.23].  
Корномањои ишќию ирфонии Абўсаиди Абулхайр на фаќат дар «Асрор-ут-тавњид», 

рубоиёти шўрангези худи ў (њарчанд «бештари онњо њам аз ў нест» – мегўяд Зарринкўб [6,c.57], 
манобеи назарии тасаввуфї, инчунин дар осори манзуми классикии тољику форс, балки дар 
маснавињои Шайх Фариддудини Аттор пурвусъат тасвир ёфтаанд. Рўзгору њолот ва сухану 
фармудањои ин орифи вораста як љузъи санъати чењраофаринии Аттор буда, дар маснавињои 
«Мантиќ-ут-тайр», «Илоњинома», «Мусибатнома»,  «Асрорнома» ва осори дигари ў мўљиби 
эљоди њикояти љолиб гардидаанд.  Аттор дар осори худ нисбати Абўсаиди Абулхайр эњтироми 
зиёдро ќоил аст: «Эътибори мероси ирфонии Абўсаид дар миёни сўфиён ба андозае буд, ки 
бисёре аз машоихи сўфия њар яке ба навъе худро бад-ў нисбат медоданд. Аттор худро «масти 
љоми муњаббати бўсаидї» мешинохта ва давлати ирфонашро бархоста аз дами Бўсаид 
медонистааст» [12,c.10].     

Шайх Аттор дар «Асрорнома» маќоми баланди Абўсаиди Абулхайр ёд карда, ўро 
«Сулаймони сухан дар мантиќуттайр» меномад ва њоли орифи дар бањри њаќиќат ѓарќ гаштаву 
ба дарёи вуслат њалгаштаро чунин тасвир намудааст: 

Сухан бишнав зи султони тариќат, 
Сипањсолори дин, шоњи њаќиќат. 
Ба њар љузве њазорон кул алалњаќ, 
Ба кул мањбуби Њаќ, маъшуќи мутлаќ. 
Шигарфе, к-офтоби ин вилоят, 
Дар ў метобад аз бурљи њидоят. 
Сулаймони сухан дар мантиќуттайр, 
Ки ин кас Бўсаид аст ибни Билхайр. 
Чунин гуфт ў, ки «дар њар кору њар њол 
Нишони пай њамељустам басе сол. 
Чу дидам, он чи љустам, гум шудам ман, 
Њаме чун ќатра дар Ќулзум шудам ман. 
Кунун гум гаштаам дар пардаи роз, 

Наёбад гумшуда гумкардаро боз» [4,c.153]. 
Дар маснавињои Аттор Абўсаиди Абулхайр бо номњои Бўсаиди Мањна, Шайхи Мањна, 

Шайхи Бўсаид зикр шуда, шоир барои баёни фикр ва тавзењи масоили ирфониву ахлоќї 
лањзањои људогонаи њаёт ва суханони ибратомўзи ўро мисол мекунад. 

Тасвирњои шоирона ва омўзандаи Атторро њикоёти Абўсаиди Абулхайр боз рангинтар 
сохтаанд. Намунаи равшани ин гуфта њикоятест, ки сўфие дар роњ ба сабаби бархўрданаш бо 
саг онро ба зарби асо ба нола меоварад. Саги зарбхўрда бо умед ба сўйи Шайхи Мањна меояд 
ва шайх он мардро накўњиш мекунад, ки чаро ин љонвари безабонро сахт задаву ранљур 
сохтааст: 

Куљо саг мегирифт ором он љо, 
Фиѓон мекарду мезад гом он љо. 
Ба саг гуфт он гањ он Шайхи ягона, 
Ки ту аз њар чи кардї шодмона. 
Ба љон ман мекашам онро ѓаромат, 
Бикун њукму маяфкан бо ќиёмат. 
В-агар хоњї, ки ман бидњам љавобаш, 
Кунам аз бањри ту ин љо иќобаш. 
Нахоњам ман, ки хашмолуд гардї, 
Чунон хоњам, ки ту хушнуд гардї [3,c.152].   
Дар заминаи ин рамз Аттор мегўяд, ки бисёр касон њастанд, ки ботинан 

золиму авомфиребанд, вале дар зоњир бегуноњу назарфиреб: 
Саг он гањ гуфт: «Эй Шайхи ягона! 
Чу дидам љомаи ў сўфиёна, 
Шудам эмин, ки набвад з- ў газандам, 
Чи донистам, ки сўзад банд-бандам. 
Агар будї ќабодоре дар ин роњ, 
Маро з-ў эњтрозе буд он гоњ. 

Чу дидам љомаи ањли саломат, 
Шудам эмин, надонистам тамомат. 
Уќубат гар кунї ўро, кунун кун 
В-аз ў ин љомаи мардон бурун кун. 
Ки то аз шарри ў эмин тавон буд, 
Ки аз риндон надидам, ин зиён буд. 
Бикаш з-ў хирќаи ањли саломат, 

Тамом аст ин уќубат то ќиёмат» [3,c.152]. 
Хулосаи њикоя басо ибратомўз аст. Аттор мегўяд, ки бартарї љустану хостањои бешумори 

инсон нишони манманиву кибри ўст. Инсон аз хок сохта шудааст ва гарданфарозињои ў дар ин 

олам муваќќатист: 

Чу сагро дар рањи ў ин маќом аст, 
Фузунї љустан аз саг њаром аст. 
Агар худро ту аз саг беш донї, 
Яќин дон, к-аз сагии хеш донї... 
Њаме њар кас, ки ин љо хоктар буд, 
Яќин медон, ки он љо поктар буд. 
Чу мардон хештанро хок карданд, 
Ба мардї љону танро пок карданд. 
Сарафрозони ин рањ з-он баланданд, 
Ки кулли саркашї аз сар фиканданд [3,C.152-153]. 

Сужетњои вобаста ба сарнавишти Абўсаиди Абулхайр дар маснавињои Аттор гуногунанд. 
Шайхи Мањна чун дигар одамон ба намояндагони љамъият дар њар макону мавќеъ бархурду 
суњбатњо ва муомалањо дорад. Аз љумла, ваќти сањро рафтан ў бо гурўњи ќиморбозон вохурда, 
бо онњо саволу љавоб мекунад: 

Магар пурсид он шайхи замона, 
Ки: «Кист ин мард? Гуфтанд: Ай ягона. 
Амири љумлаи ањли ќимор аст, 
Ки ў дар пешаи худ марди кор аст». 
Аз ў пурсид шайхи оламафрўз, 
Ки: «Аз чї ёфтї ин мирї имрўз?». 
Љавобаш дод ринди нонамозе, 

Ки: «Ман ин ёфтам аз покбозї» [3,c. 346]. 
Соњиби «Илоњинома» дар мисоли наъраи шайх мегўяд, ки дар ин роњи њаромкорї покбозї 

дар куљост? Ваќте њар як амал њазор гуноњ дорад, амириву даъвои покї чї маъно дорад?: 
Бизад як наъра Шайху гуфт: «Донї, 
Кї дорад покбозиро нишоне?». 
Амири покбозї дар љањон аст, 

Ки кажбозї балои ногањон аст [3,c.346]. 
Дар «Мусибатнома» чанд њикояти Шайх Абўсаиди Абулхайр рафтааст, ки њар яки он 

бењтарин пандномаву маромномаи ањли тариќ аст: 
Золимон карданд мардеро асир, 
Рехтанд обе бар-ў чун замњарир. 
Мезадандаш чўбу ў мегуфтзор: 

«Дасти ман гир, эй Худойи комгор» [2,c.169]. 
Шайхи Мањна њамроњи ходими худ шоњиди ин њол шуд ва ходим аз ў хост, ки барои рањоии 

он асир кўмак расонад: 
«Гар аз эшонаш шафоат мекунї, 
Њамчунон донам, ки тоат мекунї». 
«Ин шафоат» гуфт «чун орам ба љой, 
К-ин замон ёд омад ўро аз Худой» [2,c.169]. 

Аттор дар њикояе аз «Мантиќ-ут-тайр» Аттор як њолати парадоксиро зимни гуфтугўи Шайхи 
Мањна ва пиразане меоварад. Пиразан аз шайх мехоњад, ки ба ў дуои дилхушї омўзад, то онро 
њар ваќт чун зикру аврод њамеша зери лаб дошта бошад: 

Гар дуои хушдилї омўзиям, 
Бешак он вирде бувад њаррўзиям». 
Шайх гуфташ: «Муддате шуд рўзгор, 

То гирифтам ман паси зону њисор. 
Ин чи мехоњї басе биштофтам, 
Заррае не дидаму не ёфтам». 
То даво н-ояд падид ин дардро, 

Хушдилї кай рўй бошад мардро? [1,c.342]. 
Дар њикояти дигар њоли хоси орифон дар мисоли Абўсаиди Абулхайр тасвир мешавад. 

Шайхро њолати гирифтагии хотир рух медињад ва равшании тариќат аз дилаш бардошта 
мешавад. Азбаски ў дар сањро буд, ба сўйи пири рустоие, ки гов мебасту аз ў нур мерехт, 
рањсипор шуда, изњори њолат мекунад:  

Пир чун бишнид, гуфт: «Эй Бўсаъид, 
Аз фурўди фарш то арши маљид. 
Гар кунанд ин љумла пур арзан тамом, 
Не ба як каррат, ба сад каррат мудом. 
В- ар бувад мурѓе, ки чинад ошкор, 
Донаи арзан пас аз соле њазор. 
Гар зи баъди он ки бо чандин замон, 
Мурѓ садбора бипардозад љањон. 
Аз  дараш бўе биёбад љон њанўз. 
Бўсаъидо! Зуд бошад он њанўз» [1,c.384]. 

Дар шарњи ин њикоят Аттор аз сабр сухан ба миён меоварад, ки шарти васлу дарёфти 
њаќиќат баста ба шикебоии толибони роњ аст, вале дар баробари ин солик набояд як лањза аз 
талаб фориѓ бошад. Ба андак ёфт ќаноат кардан ва аз маслак лањзае буридан сабаби ќабз хоњад 
шуд: 

Толибонро сабр мебояд басе, 
Толиби собир наяфтад њар касе. 
То талаб дар андарун н-ояд падид, 
Мушк дар нофа зи хун н-ояд падид. 
Аз даруне чун талаб берун равад,  

Гар њама гардун бувад, дар хун равад [1,c.384]. 
Агар дар њикояте пиразани муњтољи навозишу њамдилї аз Абўсаиди Абулхайр умеди 

мењрубонї намояд, дар њикояти дигар масте ашкрезону беќарор ба хонаќоњи шайх даромада, 
шиква оѓоз мекунад, ки маро дастгирї намо, зеро агар мўр њомиву мададгор дошта бошад, 
мартабаи амирї меёбад: 

Маст гуфт: «Эй Њаќ таъоло ёри ту, 
Нест шайхо, дастгирї кори ту. 
Ту сари худ гиру рафтї мардвор, 
Сар фурў рафта, маро бо ў гузор. 
Гар зи њар кас дастгирї омадї, 
Мўр дар садри амирї омадї. 
Дастгирї нест кори ту, бирав, 
Нестам ман дар шумори ту, бирав». 
Шайх дар хок уфтод аз дарди ў, 

Сурх гашт аз ашк, рўи зарди ў [1,c.444]. 
Дар поёни ин њикоят мунољоти шоир раќиќ садо медињад ва ў образи Абўсаидро барои 

ифодаи ниёзмандињои инсон (марди маст) дар рўбарўи азамати Илоњї пуртаъсир ба кор 
мебарад. 

Бисёр аљиб аст, ки Шайх Аттор машњуртарин маснавии худ – «Мантиќ-ут-тайр»-ро бо 
њикояти Абўсаиди Абулхайр анљом медињад ва як лањзаи зоњиран муќаррарии њаёти ўро, ки дар 
заминаи муомила бо даллоку масњгар пуртаъсир тасвир ёфтааст, бо умеди саодати охират 
мепайвандад: 

Бўсаъиди Мањна дар њаммом буд, 
Ќоимеш афтоду марде хом буд. 
Шухи шайх овард то бозуи ў, 
Љамъ кард он љумла пеши рўи ў. 
Шайхро гуфто: «Бигўй, эй покљон, 

То љавонмардї чї бошад дар љањон?» 
Шайх гуфто: «Шух пинњон кардан аст, 
Пеши чашми халќ ноовардан аст». 
Ин љавобе буд бар болои ў, 
Ќоим афтод он замон дар пои ў. 
Чун ба нодонии хеш иќрор кард. 

Шайх хуш шуд, ќоим истиѓфор кард [1,c.446]. 
Шайх Аттор шўху нопокии танро њамчун рамзи гуноњњои инсон маънидод карда, дар 

мунољоти хеш аз Худованд мехоњад, ки ба аъмолаш бо дидаи хатопўш бингарад: 

Холиќо, Парвардигоро, Мунъимо, 
Подшоњо, Корсозо, Мукримо. 
Чун љавонмардии халќи оламе, 
Њаст аз дарёи фазлат шабнаме. 
Ќоими мутлаќ туї, аммо ба зот, 
В-аз љавонмардї наёї дар сифот. 
Шўхиву бешармии мо даргузор  

Шухи мо вопеши чашми мо маёр [1,c.446]. 
Ин њикоёт маљмўан бозгўи онанд, ки Фаридуддини Аттор бо љањони андешаи сўфии номдор 

Шайх Абўсаиди Абулхайр ошно буда, тавонистааст, ки љузъиёти пиндору гуфтор ва кирдори 
озмудаву писандидаи ин орифи баландовозаи соњибтариќатро барои баёни мукаммалу 
њамаљонибаи ахлоќи машоих ва ибрати навроњони сулук огоњонаву њушмандона ва 
хирадмандона ба кор бубарад. Шоир тавассути образи барљастаи Пири Хуросон ва бозтоби 
рангомезињои њаёту маслаки ў меъёрњо ва аркони тариќатро шарњу тавзењ додааст. Ба таъбири 
дигар, њар касе, ки худро сўфї хонда, ба расми сўфиён умр ба сар мебарад, бояд дар тасфияи 
ботину зоњир бикўшад ва коре кунад, ки ягон мављуд аз ў ранљу озор ва хорї набинад. Аттор 
дар «Тазкират-ул-авлиё» овардааст, ки Шайх Абўсаид њангоми фавт гуфта буд: «Мо рафтему се 
чиз шуморо мерос гузоштем: руфтурўй, шустушўй ва гуфтугўй» [8,c.574]. 

Маълум мешавад, ки каромоти Шайхи Мањна ва гуфтугўйи ў – њикоёту ривоёти гуњарбор, 
панду њикмати инсонсоз ва шеъру суханњои судманд њазорсолањо рўзгори маънавии одамиятро 
пурмаъно месозанд, њамчунон ки чанд њикояти аљиби бозмонда аз зиндагиномаи ў маснавињои 
Шайх Фаридуддини Атторро борвар сохтаанд.      

